
Sut alla i brofi bod gan fy
mhlentyn anghenion dysgu
ychwanegol?
Sut alla i roi hyn mewn geiriau?

Mae Deddf Anghenion Dysgu Ychwanegol a
Thribiwnlys Addysg (Cymru) 2018 (ALNET) yn
darparu diffiniad ar gyfer Anghenion Dysgu
Ychwanegol (ADY). Mae Adran 2 o’r ALNET yn
darllen fel a ganlyn:

(1) Mae gan berson anghenion dysgu ychwanegol
os oes ganddo neu ganddi anhawster dysgu neu
anabledd (boed yr anhawster dysgu neu’r
anabledd yn deillio o gyflwr meddygol neu fel arall)
sy’n galw am ddarpariaeth dysgu ychwanegol.
 (2) Mae gan blentyn o oedran ysgol gorfodol neu
berson dros yr oed hwnnw anhawster dysgu neu
anabledd os oes ganddo neu ganddi:
 (a) anhawster llawer mwy sylweddol wrth ddysgu
na’r mwyafrif o eraill o’r un oedran, neu
 (b) anabledd at ddibenion Deddf Cydraddoldeb
2010 (c.15) sy’n ei atal neu’n ei rwystro rhag
gwneud defnydd o gyfleusterau ar gyfer addysg
neu hyfforddiant o’r math a ddarperir yn
gyffredinol i eraill o’r un oedran mewn ysgolion prif
ffrwd neu mewn gynhelir sefydliadau prif ffrwd yn
y sector addysg bellach.
 (3) Mae gan blentyn o dan oedran ysgol gorfodol
anhawster dysgu neu anabledd os yw, neu pe na
bai darpariaeth ddysgu ychwanegol yn cael ei
gwneud, yn debygol o ddod o fewn is-adran (2)
pan fydd e neu hi o oedran ysgol gorfodol.
 Nid oes angen diagnosis ffurfiol arnoch i brofi bod
gan eich plentyn ADY. Gallwch ond ddangos bod
gan y plentyn anhawster mwy wrth ddysgu o
gymharu â’r mwyafrif o eraill o’r un oedran, neu fod
gan y plentyn anabledd sy’n ei rwystro rhag
defnyddio cyfleusterau ar gyfer addysg a
ddarperir yn gyffredinol i eraill o’r un oedran.

Mae fy ysgol yn dweud nad oes
gan fy mhlentyn anghenion dysgu
ychwanegol, ond nid wyf yn
cytuno, beth alla i ei wneud?
 

Os nad yw ysgol eich plentyn yn cytuno bod gan
eich plentyn ADY, gallwch gysylltu â’ch Awdurdod
Lleol i ofyn am ‘ailystyried’ y penderfyniad hwn.
Gallwch ofyn i’r Awdurdod Lleol ailystyried
penderfyniad yr ysgol. Mae gan yr Awdurdod Lleol
7 wythnos i ystyried y sefyllfa ac i’ch hysbysu o’u
penderfyniad ynghylch a ydyn nhw’n cytuno bod
gan eich plentyn ADY ai peidio. Os mai
penderfyniad yr Awdurdod Lleol yw nad oes gan
eich plentyn ADY sy’n gofyn am Ddarpariaeth
Ddysgu Ychwanegol (DDY)* ac nad ydych yn
cytuno â’r penderfyniad hwn, gallwch apelio yn
erbyn y penderfyniad o fewn 8 wythnos i
ddyddiad y llythyr penderfyniad. Rhaid darparu’r
penderfyniad i chi yn ysgrifenedig a dylai gynnwys
eich hawliau apelio.

*Darpariaeth Ddysgu Ychwanegol (DDY) yw’r
cymorth a roddir i blentyn neu berson ifanc ag
ADY i gynorthwyo gyda’u dysgu. Mae’n wahanol i’r
lefel o gymorth a roddir yn gyffredinol i ddysgwyr
o’r un oedran. Gall hyn fod yn gymorth mewn
lleoliad meithrin, ysgol neu goleg addysg bellach
yng Nghymru.

Beth yw fy hawliau wrth ofyn am
gyfarfod i drafod anghenion
ychwanegol fy mhlentyn?
 

Gallwch ofyn am gyfarfod gydag Addysgwr
Anghenion Dysgu Ychwanegol yr ysgol (AADY)
unrhyw bryd i drafod ADY eich plentyn. Fel y
cyfeiriwyd ato uchod, os nad yw’r ysgol yn
ystyried bod gan eich plentyn ADY, gallwch
gysylltu â’ch Awdurdod Lleol a gofyn iddynt
ailystyried y penderfyniad hwn.

Os yw eich plentyn yn derbyn CDY, gallwch ofyn
am adolygiad o ADY a/neu DDY eich plentyn
unrhyw bryd. Fodd bynnag, caiff y CDY ei
adolygu’n flynyddol (bob 12 mis).

Sut y dylid ysgrifennu CDY? –
awgrymiadau gorau i rieni
 

Yn ôl Pennod 23 o God Anghenion Dysgu
Ychwanegol Cymru 2021, dylid gosod y Cynllun
Datblygu Ysgol (CDY) o dan y penawdau canlynol:
 1A – Gwybodaeth biograffyddol sylfaenol am y
plentyn neu’r person ifanc
 1B – Atebolrwydd y CDY
 1C – ‘Amdanaf fi’
2A – Disgrifiad o ADY*
 2B – Disgrifiad o DDY**
 2C – DDY a ddarperir gan y GIG/NHS***
 2D – Lleoliad****
3A – Cofnod o wybodaeth i ddatblygu CDY
 3B – Amserlen digwyddiadau
 3C – Trawsnewidiad
 3D – Trefniadau teithio
Y prif adrannau o’r CDY yw’r adrannau mewn ‘bold’
uchod. Mae'r adrannau hyn hefyd yn gallu cael eu
happeilio i'r Dribiwnlys Addysg Cymru (DAC/TAC)
[ Education Tribunal for Wales (ETW)]

*Rhaid i Adran 2A ddarparu disgrifiad gwir a chywir o
anghenion y plentyn. Dylai’r disgrifiad o ADY y plentyn
fod mor glir a chynhwysfawr â phosibl a chynnwys
effaith yr angen ar addysg/dysgu’r plentyn gyda
mwyafrif o'r fanylion â phosib. Os oes diagnosis
perthnasol ar gael, dylid ei gynnwys yn yr adran hon.

**Rhaid i Adran 2B fanylu ar y ddarpariaeth benodol a
mesuradwy sy’n ofynnol i gwrdd ag anghenion y
plentyn, fel y disgrifir yn Adran 2A. Er enghraifft, gall
Adran 2B gynnwys darpariaeth fel “Bydd X yn derbyn
Therapi Lleferydd ac Iaith 1:1 wythnosol efo Therapiwr
Lleferydd ac Iaith, am 45 munud fesul sesiwn” yn lle
geiriad fel “Bydd gan X fynediad at raglen gyfathrebu”.
Mae’r olaf yn amwys ac nid yw’n nodi manylion y
ddarpariaeth ofynnol i’r plentyn. Fodd bynnag mae’r
enghraifft gyntaf yn nodi’n glir y ddarpariaeth ofynnol.
Felly os byddai unigolyn nad oedd erioed wedi cwrdd
â’r plentyn o’r blaen yn darllen eu CDY am y tro cyntaf
er mwyn deall y ddarpariaeth maent yn ei chael, mae’n
eglur iawn o’r enghraifft gyntaf beth yw cynnwys eu
darpariaeth. Ond mae’r ail enghraifft yn gadael i’r
darllenydd ddehongli.

***Rhaid i Adran 2C fanylu ar y DDY y mae’n rhaid i
gorff y GIG ei sicrhau, pan fydd y GIG wedi nodi’r
driniaeth/gwasanaeth perthnasol y mae’r plentyn ei
angen i ddiwallu eu ADY.

****Rhaid i Adran 2D enwi’r ysgol y mae’r plentyn i’w
mynychu. Gall hyn gynnwys ysgol gynnal prif
ffrwd/arbennig neu ysgol annibynnol prif ffrwd/arbennig.
Os yw’r plentyn yn derbyn Addysg y Tu Allan i’r Ysgol
(‘Education Other than in School’ EOTIS yn saesneg),
bydd Adran 2D yn wag a rhaid manylu ar ddarpariaeth
pecyn EOTIS yn Adran 2B o’r CDY.

Os yw rhieni am weld fformat CDY, mae enghraifft
ar ddiwedd y Cod ADY. Mae Pennod 23 o’r Cod
ADY hefyd yn darparu mwy o fanylion am y
wybodaeth y mae’n rhaid ei chynnwys ym mhob
pennawd a restrir uchod yn y CDY.

Beth yw cyfarfod Cynllunio
Canolbwyntio ar Berson (CCP/PCP
yn saesneg)? 

Dyma gyfarfod cychwynnol lle rydych chi a’r holl
weithwyr proffesiynol sy’n ymwneud â chefnogi
dyfodol eich plentyn yn cyfarfod i drafod y ffordd
ymlaen. Defnyddir Cynllunio Canolbwyntio ar
Berson i gynllunio’n effeithiol gyda
phlentyn/person ifanc, yn hytrach nag ar ei ran.
Mae’r cyfarfod hwn yn ystyried dymuniadau, barn
ac uchelgeisiau’r plentyn neu’r person ifanc. Mae
hyn yn sicrhau y bydd y gweithwyr proffesiynol yn
deal y ffordd orau y gallant gefnogi anghenion eich
plentyn. Mae’n gyfle i bawb sy’n ymwneud â
chefnogi eich plentyn ymgysylltu gyda’i gilydd a
dathlu eu llwyddiannau mewn awyrgylch anffurfiol.
O’r cyfarfod hwn caiff penderfyniadau eu gwneud
ynghylch pa gymorth allai fod ei angen ar eich
plentyn yn yr ysgol/coleg.

 Os penderfynir bod gan blentyn ADY ac yn gofyn
am DDY (darpariaeth ddysgu ychwanegol) yna
caiff CDY ei greu, a gaiff ei adolygu yn flynyddol.
Yn y cyfarfod adolygu, bydd pawb yn trafod sut
mae'r cynlluniau a weithredwyd yn y cyfarfod
diwethaf wedi gweithio i gefnogi eich plentyn, a'r
rheiny nad ydynt wedi gweithio cystal.

Scan the QR code to
view the Welsh

Government pages on
the ALN code


